
«ՄՇԱԿՈՒՅԹԻ ԶԱՐԳԱՑՄԱՆ» ՀԻՄՆԱԴՐԱՄ 

---------------------------------------------------------------------------------------------------

Ղեկավարվելով «Հիմնադրամների մասին» օրենքի 10-րդ հոդվածի 4-րդ մասով՝ Հայաստանի Հանրապետության կառավարությունը 
որ ո շ ու մ է. 
     1. Հիմնադրել «Մշակույթի զարգացման» հիմնադրամ այսուհետ՝ հիմնադրամ: 
    2. Սահմանել, որ հիմնադրամի հիմնադիրը Հայաստանի Հանրապետությունն է, որի անունից հանդես եկող պետական կառավարման լիազորված մարմինը Հայաստանի Հանրապետության կրթության, գիտության, մշակույթի և սպորտի նախարարությունն է: 
   3. Հաստատել հիմնադրամի կանոնադրությունը՝ համաձայն հավելվածի: 
   4. Հիմնադրամի գործադիր մարմնի ղեկավարի ժամանակավոր պաշտոնակատար նշանակել  Կարեն Ավետիսյանին (նույնականացման քարտ 013958103, վավերական է մինչև 18․01․2032): 
    5. Հայաստանի Հանրապետության կրթության, գիտության, մշակույթի և սպորտի նախարարին՝ սույն որոշումն ուժի մեջ մտնելուց հետո մեկամսյա ժամկետում ապահովել՝ 
    1) հիմնադրամի պետական գրանցումը՝ Հայաստանի Հանրապետության օրենսդրությամբ սահմանված կարգով. 
    2) Հայաստանի Հանրապետության փոխվարչապետի հաստատմանը ներկայացնել հիմնադրամի հոգաբարձուների խորհրդի անհատական կազմը:
    6. Հայաստանի Հանրապետության կրթության, գիտության, մշակույթի և սպորտի և Հայաստանի Հանրապետության տարածքային կառավարման և ենթակառուցվածքների նախարարներին՝ սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության վարչապետի աշխատակազմ ներկայացնել հիմնադրամին անհատույց և անժամկետ oգտագործման իրավունքով գույք տրամադրելու վերաբերյալ Հայաստանի Հանրապետության կառավարության որոշման նախագիծ:

       ՎԱՐՉԱՊԵՏ                                                             Ն. ՓԱՇԻՆՅԱՆ 

